
REPUBLIKA E SHQIPËRISË

KOMISIONI QENDROR I ZGJEDHJEVE

______________________________________________________________________
V E N D I M

PËR MIRATIMIN E MODELEVE TË KANDIDIMIT, QË DO TË PËRDOREN NË ZGJEDHJET E PJESSHME PËR KRYETAR NË DISA NJËSI TË QEVERISJES VENDORE, QË DO TË ZHVILLOHEN NË DATË 1 SHTATOR 2013
Komisioni Qendror i Zgjedhjeve në mbledhjen e datës 09.08.2013, me  pjesëmarrjen e:

Lefterije
LUZI (LLESHI)-

Kryetare

Hysen

OSMANAJ-


Anëtar 
Klement
ZGURI-


Anëtar                           

Vera

SHTJEFNI-


Anëtare

shqyrtoi çështjen me:

OBJEKT:
Miratimin e modeleve të kandidimit, që do të përdoren në zgjedhjet e pjesshme për kryetar në disa njësi të qeverisjes vendore, që do të zhvillohen në datë 1 shtator 2013.

 BAZA LIGJORE: 
Neni 23, pika 1 gërma a, neni 67, neni 70 neni 71 dhe neni 72, neni 165 pika 3 e ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.

Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike: 

V Ë R E N

Me Dekretin Nr. 8280, datë 31 korrik 2013, dhe me Dekretin Nr. 8283, datë 02.08.2013, Presidenti i Republikës, ka Dekretuar datën 1 shtator 2013, si datë për zhvillimin e zgjedhjeve të pjesshme për Kryetar të Komunës Dardhas, Qarku Korçë dhe Kryetar të Komunës Rrethina, Qarku Shkodër. 

Në zbatim të detyrimeve të parashikuara nga neni 67, pika 1, pika 2, të Kodit Zgjedhor,  për zgjedhjet për organet e qeverisjes vendore, kandidatët për kryetar Komune apo bashkie rregjistrohen në KZAZ-në që mbulon njësinë e qeverisjes vendore. 
Kodit Zgjedhor, i ndryshuar, në nenin 72 të tij, përcakton se dokumentet e kandidimit duhet të jenë në përputhje me kërkesat e Kodit Zgjedhor dhe sipas formës së përcaktuar në udhëzimet e KQZ-së, si dhe të dhënat që duhet të përmbajnë dokumentat e kandidimit. 
Nenet 63 dhe 72, të Kodit Zgjedhor, të ndryshuar, përcaktojnë se kandidati duhet të deklarojë dhe dorëheqjen nga funksionet e parashikuara në nenin 63, ne rast se ka një funksion të tillë.

Kandidatët e propozuar nga zgjedhësit, në bazë të urdhërimeve të nenit 71, duhet të depozitojnë nënshkrimet e zgjedhësve mbështetës të zonës zgjedhore përkatëse, sipas formularit tip të miratuar nga KQZ.

Për sa më sipër është hartuar seti i dokumentave të kandidimit i përbërë nga Model 01 K, “Kërkesë e partisë për regjistrimin e kandidatit”, Model 02 K, “Kërkesë e koalicionit për regjitrimin e kandidatit”, Model 03 K, “Per regjistrimin e grupit nismëtar”, Model 04 K, “Kërkesë e komitetit nismëtar për regjistrimin e kandidatit”, Model 05 K, “Deklaratë e kandidatit për kryetar komune”, 06 K, “Deklaratë e kandidatit për kryetar komune, i propozuar nga zgjedhësit”, Model 07 K, “Formulari tip për mbledhjen e nënshkrimeve”,  dhe model 12 K, “Procesverbal i dorëzimit të dokumentave të kandidimit”.
PËR KËTO ARSYE

Komisioni Qendror i Zgjedhjeve, bazuar nenin 23, pika 1 gërma a neni 67, neni 70 neni 71 dhe neni 72, neni 165 pika 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar,
V E N D O S I
1. Në zgjedhjet e pjesshme të datës 1 shtator 2013, për Kryetarin e Komunës Dardhas, Qarku Korçë dhe Kryetarin e Komunës Rrethina, Qarku Shkodër, të miratojë modelet e dokumentacionit të kandidimit si mëposhtë: 

a. Model 01 K: Kërkesë e partisë për regjistrimin e kandidatit;
b. Model 02 K: Kërkesë e koalicionit për regjitrimin e kandidatit;

c. Model 03 K: Per regjistrimin e grupit nismëtar;

d. Model 04 K: Kërkesë e komitetit nismëtar për regjistrimin e kandidatit;

e. Model 05 K: Deklaratë e kandidatit të propozuar nga partia/koalicioni që gëzon të drejtën dhe vullnetin për të kandiduar;
f. Model 06 K: Deklaratë e kandidatit të propozuar nga zgjedhësit që gëzon të drejtën dhe vullnetin për të kandiduar;
g. Model 07 K: Formulari Tip për mbledhjen e nënshkrimeve mbështetëse për kandidatët e mbështetur nga zgjedhësit;
h. Model 12 K: Procesverbal i dorëzimit të dokumentave të kandidimit.

Ky vendim hyn në fuqi menjëherë.

Model 01 - Kerkese e partise per rregjistrimin e kandidatit
Model 02 - Kerkese e koalicionit per rregj kandidatit
Model 03 - Rregjistrim i G Nismetar
Model 04- Kerkese e komitetit nismetar per rregjistrimin e kandidatit
Model 05 K - DKZ -  Deklarate e kandidatit
Model 06 K - DKZ -  Deklarate e kandidatit te mbeshtetur nga zgjedhesit
Model 12 - Procesverbal i dorezimit te dokumentave

Nr . 766  i Vendimit         Data 09.08.2013 e Vendimit        Ora  10.00 e Vendimit
Miratimin e modeleve të kandidimit, që do të përdoren në zgjedhjet e pjesshme për kryetar në disa njësi të qeverisjes vendore që do të zhvillohen në datë 1 shtator 2013

